
MAITTA ZAZU. 

Bai-dakizu, Karmele ona, 

goizian-goizetik 

zein ederra jayouen dan 

loria loraletik?... 

Bai-dakizu zein polita 

altxirri-artian 

bitxia azaltzen dan 

itxaso-ertzian?... 

Etzaizu iñoiz izan 

atsegin eztiya 

zuaitzian abesten duan 

txoriaren abestiya? 

Ederra da begiyarentzat 

goizian jayo dan loria... 

bañan ederrago biotzarentzat 

gure izkuntza maittia. 

Politta da begiyarentzat 

itxas-ertzeko bitxia... 

bañan politago mingañarentzat 

Euzkera berdin-gabia. 

Soñu eztiya da belarriyentzat, 

biotzeraño samur dijoa... 

ez da ere ain atsegingarri 

txoritxuaren abesti gozoa. 

Maitta-zazu, maitta-zazu 

zure izkuntza, Karmele, 

zeuria da, ta egin zazu 

zeure biotzaren jabe. 

Maitte ba-dezu, maittasunak 

zure biotza suturik, 

laister zera maite ori 

zeuretzat iritxi-nairik. 

Ta ikusiko dezu, Karmele ona, 

ikusiko dezu euzkera, 

ta bera mintzatzeko atsegiñez 

beti pozik biziko zera. 

